
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаса республиканскöй бюджет тшöт весьтö 

ичöт предпринимательство субъектъяслы лизинг механизм олöмö пöртöм йылысь положение вынсьöдöм йылысь" Коми Республикаса Правительстволöн 2004 во июль 28 лунся 126 №-а шуöмö 

вежсьöмъяс да содтöдъяс пыртöм йылысь

Коми Республикаса Правительство шуис:

Пыртны "Коми Республикаса республиканскöй бюджет тшöт весьтö ичöт предпринимательство субъектъяслы лизинг механизм олöмö пöртöм йылысь положение вынсьöдöм йылысь" Коми Республикаса Правительстволöн 2004 во июль 28 лунся 126 №-а шуöмö татшöм вежсьöмъяс да содтöдъяс:

1) 1 пункт гижны тадзи:

"1. Вынсьöдны Коми Республикаса республиканскöй бюджет тшöт весьтö ичöт предпринимательство субъектъяслы лизинг механизм олöмö пöртöм йылысь положение 1 №-а содтöд серти.";

2) содтыны шуöмö татшöм выль 2 пункт:

"2. Вынсьöдны Коми Республикаса республиканскöй бюджет тшöт весьтö бюджетнöй кредит сетан правилöяс, кутшöмъясöс артыштöма ичöт предпринимательство субъектъяслы лизинг механизм олöмö пöртöм вылö, 2 №-а содтöд серти.";

3) шуöмлöн 2 пункт лöсялöмöн лыддьыны 3 пунктöн;

4) шуöмöн (содтöд) вынсьöдöм Коми Республикаса республиканскöй бюджет тшöт весьтö ичöт предпринимательство субъектъяслы лизинг механизм олöмö пöртöм йылысь положение гижны тайö шуöм дорö 1 №-а содтöд серти;

5) содтыны шуöмö 2 №-а содтöд тайö шуöм дорö 2 №-а содтöд серти.

Коми Республикаса Юралысь                                                     В.Торлопов

Сыктывкар

2004 вося декабр 27 лун

249 №

Коми Республикаса Правительстволöн 

2004 во декабр 27 лунся 249 №-а шуöм дорö

1 №-а содтöд

"Вынсьöдöма

Коми Республикаса Правительстволöн 

2004 во июль 28 лунся 126 №-а шуöмöн

(1 №-а содтöд)

Коми Республикаса республиканскöй бюджет тшöт весьтö 

ичöт предпринимательство субъектъяслы лизинг механизм 

олöмö пöртöм йылысь

ПОЛОЖЕНИЕ

1. Тайö Положениесö лöсьöдöма "Коми Республикаын ичöт предпринимательство сöвмöдöм да сылы отсöг сетöм (2004-2005 вояс)" торъя мога республиканскöй уджтас" Коми Республикаса Оланпас олöмö пöртöм могысь да сiйö регламентируйтö бюджетнöй кредитöн Коми Республикаса республиканскöй бюджетысь сьöм рöскод финансöвöй кöртым (лизинг) серти оборудование да техника ньöбöм вылö.

2. Лизингöвöй удж нуöдö организация (водзö – лизинг сетысь), кодöс бöрйöны конкурс серти да кодлы сетöны Коми Республикаса Правительствоöн лизингöвöй операцияяс нуöдöм вылö полномочиеяс.

3. Коми Республикаса республиканскöй бюджетлöн сьöм, мый сетöма ичöт предпринимательство субъектъяслы лизинг механизм олöмö пöртöм вылö (водзö – бюджетнöй кредит), видзсьö Коми Республикаын ичöт предпринимательство сöвмöдöмын медколана туйвизъясса инвестиционнöй балаяс олöмö пöртысь ичöт предпринимательство субъектъяслы оборудование да техника, мукöд материальнöй донатор ньöбöм вылö.

4. Коми Республикаын ичöт предпринимательство сöвмöдöмын медколана туйвизьясöн лоöны: 

вöр обработайтан юкöнын производство котыртöм;

видз-му овмöс вöчöмторъяс, вöрса вотöс да тшак переработайтöм.

5. Сьöм кöртым механизм (лизинг) олöмö пыртöм кузя уджъяс вöчöм да сыöн веськöдлöм могысь Коми Республикаса сьöм овмöс министерство кырымалö лизинг сетыськöд кредит сёрнитчöм (водзö – кредит сёрнитчöм).

6. Лизинг сетысь артыштöм сьöм да лизингöн лоысь эмбур серти кырымалö лизинг босьтысьяскöд лизинг сёрнитчöмъяс, кутшöмъяс индыссьöны налысь финансöвöй зумыдлун да инвестиционнöй балалысь экономическöй бурлун кузя öтувъя анализ подув серти Коми Республикаса экономика сöвмöдан министерствоöн вынсьöдöм Лизинг босьтысьясöс бöръян правилöяс серти, да оборудование да техника вайысьяскöд ньöбан-вузалан сёрнитчöмъяс, видзöдö тайö вöчöмторъяссö мöдöдöм да тыр-бура видзöм бöрся.

7. Выль технология пыртöм могысь оборудование да техника мында да лыддьöг лöсьöдсьö лизинг босьтысьясöн шыöдчöм серти öнiя воын налöн воöм да сьöмöн могмöдöм серти.

Коми Республикаса Правительстволöн 

2004 во декабр 27 лунся 249 №-а шуöм дорö 

2 №-а содтöд

"Вынсьöдöма

Коми Республикаса Правительстволöн 

2004 во июль 28 лунся 126 №-а шуöмöн

(2 №-а содтöд)

Коми Республикаса республиканскöй бюджет тшöт весьтö

 ичöт предпринимательство субъектъяслы лизинг механизм 

олöмö пöртöм вылö бюджетнöй кредит сетан

ПРАВИЛÖЯС

1. Тайö Правилöяссö лöсьöдöма Россия Федерацияса бюджетнöй законодательство серти, "Коми Республикаын ичöт предпринимательство сöвмöдöм да сылы отсöг сетöм (2004-2005 вояс)" торъя мога республиканскöй уджтас йылысь" Коми Республикаса Оланпас олöмö пöртöм могысь.

2. Ичöт предпринимательство субъектъяслы лизинг механизм олöмö пöртöм вылö Коми Республикаса республиканскöй бюджетысь сьöм сетсьö бюджетнöй кредитöн (водзö – бюджетнöй кредит) организациялы, кодöс бöрйöны конкурс серти да кодлы сетöма Коми Республикаса Правительствоöн лизингöвöй операцияяс нуöдöм вылö полномочиеяс (водзö – лизинг сетысь).

3. Лизинг сетысьлöн конкурс котыртысьнас лоö Коми Республикаса экономика сöвмöдан министерство. 

4. Коми Республикаса экономика сöвмöдан министерство бердын  (водзö – конкурс котыртысь) котыртсьö лизинг сетысьöн конкурс нуöдöм вылö Комиссия (водзö – Комиссия).

Комиссияö пырысьясöс индö конкурс котыртысь. 

Комиссиялöн уджöн веськöдлö сылöн веськöдлысь – Коми Республикаса экономика сöвмöдöм кузя министр, а кор сiйö абу – Комиссияса веськöдлысьöс вежысь, кодi веськöдлö заседаниеяс вылын, водзвыв дасьтö Комиссиялысь удж да видзöдö примитöм решениеяс олöмö пöртöм бöрся. Комиссияса секретар индыссьö сэтчö пырысьясысь.

Комиссия вермö:

корны да босьтны индöм ногöн Коми Республикаса олöмö пöртысь власьт органъясысь колана материалъяс, вöзйöмъяс да кывкöртöдъяс;

корны индöм ногöн организацияясянь – лизинг компанияяссянь конкурсын участвуйтöм вылö колана документъяс, материалъяс, юöр;

примитны решениеяс конкурс серти бöръян критерийяслы организацияяслöн – лизинг компанияяслöн лöсялöм йылысь.

5. Конкурс котыртысь индöм ногöн сетö йöзлы юöр сетан средствоясын конкурс нуöдöм йылысь юöр (водзö – юöр). 

6. Конкурс нуöдöм йылысь юöр йöзöдöм бöрын организацияяс – лизинг компанияяс (водзö – организацияяс) вермасны бурджыка тöдмасьны сiйöс нуöдан условиеясöн да правилöясöн веськыда конкурс котыртысьлысь.

7. Организацияяс мöдöдöны конкурс котыртысьлы шыöдчöм документъяслысь пакет содтöдöн, кутшöмöс лöсьöдöма конкурс котыртысьöн конкурс нуöдан условиеяс серти.  

8. Конкурс котыртысь примитö да пасъялö организацияяссянь шыöдчöмъяс. Шыöдчöмъяс, кутшöмъяс воисны юöрын индöм кадысь сёрджык, оз видлавсьыны да ыстыссьöны бöр найöс петкöдлысь организацияясö. 

9. Конкурс котыртысь видзöдалö документъяслысь тыр-бурлунсö (комплектносьт), оформитöмсö, законодательстволöн тшöктöмъяслы лöсялöмсö, юöртö организацияяслы аддзöм тырмытöмторъяс йылысь да найöс ас кадö бырöдöм бöрын (шыöдчöмъяс пасйöмын кадколаст помасьтöдз) примитö документъяссö выльысь видлалöм вылö.

10. Шыöдчöмъяс примитöм да пасъялöм вылö индöм кад бöрын конкурс котыртысь нуöдö сетöм документъяслысь экспертиза да мöдöдö найöс Комиссияö.

11. Комиссия видлалö конкурсын участвуйтöм вылö сетöм документъяс да бöрйö конкурсын вермысьöс.

12. Комиссия бöрйö конкурсын участвуйтысьясöс татшöм медшöр критерийяс серти:

бюджетса сьöм бöр вештöм кузя кöсйысьöм олöмö пöртöмын бур зумыдлун;

лизинг объектъяслысь дон бурмöдöм (лизингöвöй компанияöс ошкöм);

 сьöм кöртым (лизинг) серти лизинг босьтысьлы оборудование да техника ас кадö да бура вайöм;

быд сикас тшупöда бюджет водзын кöсйысьöмъяс кузя нюжöдöм уджйöз абутöмлун;

баланслöн бур тэчас, бур финансöвöй олöм;

лизинг сетысь дорö банкротство йылысь законодательствоöн артыштöм процедураяслöн абутöмлун;

сьöм кöртым (лизинг) юкöнын удж опыт.   

13. Конкурсын вермысь лоö сiйö, кодöс бöрйисны заседаниеын участвуйтысь Комиссияса унджык членыс. Сэк, кор гöлöсъяс лоöны öтмында, решайтысь гöлöсыс лоö веськöдлысьлöн.

14. Комиссиялöн решение гижсьö сёрнигижöдöн. Конкурс нуöдан сёрнигижöдын индыссьö:

конкурсын участвуйтысь организацияяс;

вермысь организациялöн медшöр финансöвöй лыдпасъяс (кредитоспособносьтлöн классносьт, кредит сетiгöн позяна рискъяслы анализ да с.в.).

15. Конкурс котыртысь конкурслысь результатъяс вынсьöдöм бöрын дас лунöн юöртö организациялы конкурс серти бöрйöмын результатъяс йылысь.

16. Конкурс серти бöрйöмын результат вынсьöдсьö Коми Республикаса Правительстволöн тшöктöмöн.

17. Коми Республикаса Правительстволöн тшöктöм подув вылын Коми Республикаса сьöм овмöс министерство кывкöрталö лизинг сетыськöд кредит сёрнитчöм (водзö – кредит сёрнитчöм), кодлöн условиеяс серти сетсьö бюджетнöй кредит.

18. Кредит сёрнитчöм кырымавсьö лизинг сетысьöн бюджетнöй кредит бöр вештöм кузя кöсйысьöм сетöмöн вöрзьöдны позяна да (либö) вöрзьöдны позьтöм эмбур залогöн, коммерческöй банкъяслöн гарантияясöн да (либö) бур финансöвöй положениеа мукöд йöзлöн поручительствоöн. 

Кор бюджетнöй кредит бöр вештысьöн лоö коммерческöй банк, лизинг сетысь сетö Коми Республикаса сьöм овмöс министерствоö коммерческöй банклысь бур финансöвöй положение петкöдлысь татшöм содтöд документъяс:

а) воддза вося да бöръя отчётнöй кад вылö бухгалтерскöй балансъяс, кутшöмъясöс индöм ногöн эскöдöма Коми Республикаса национальнöй банкöн;

б) бöръя финансöвöй воысь аудиторскöй кывкöртöдлысь копия;

в) 9925 №-а забалансöвöй тшöт расшифруйтöм (банкöн сетöм гарантияяс);

г) Россия Федерацияса шöр банкöн урчитöм экономика боксянь тшöктöд нормативъяс кутöм да финансöвöй олöм да нормативъяс йылысь справка;

д) банкöн гарантия сетiгöн экономика боксянь виччысяна артмöм нормативъяслысь рöштшöт.

Та дырйи бюджетнöй кредитлöн ыдждаыс вöдитчöмысь прöчент арталöмöн оз вермы лоны унджык банклöн гарантия серти сьöм ыдждаысь, мый сетöма коммерческöй банкöн Россия Федерацияса шöр банкöн индöм нормативъяс серти.

Сэк, кор бюджетнöй кредит кöсйысьöны бергöдны вöрзьöдны позьтöм эмбурöн, вöрзьöдны позьтöм эмбурсö быть колö страхуйтны, медым гарантируйтны залогö вуджöдöм эмбурсö тшыкöдöмысь да бырöдöмысь. Та дырйи эмбурлöн рынокса дон мед вöлi бюджетнöй кредитлöн медшöр ыдждаысь эз ичöтджык тайö сьöмöн вöдитчöмысь прöчентъяс арталöмöн да вынсьöдöма независимöй донъялысьöн. 

19. Бюджетнöй кредит сетсьö лизинг сетысьлы сэк, кор сiйö сетö Коми Республикаса сьöм овмöс министерствоö сетöм сьöм бöр вештöм, сыöн вöдитчöмысь прöчентъяс, медшöр уджйöз да сы кузя прöчентъяс вештöм кузя кöсйысьöмъяс ас кадö мынтытöмысь урчитöм пеня мында, а сiдзжö бюджетнöй кредит мында мукöд мог вылö видзöмысь вештöм кузя сылöн тшöтысь уджйöз тырвыйö киритöм вылö право. 

20. Бюджетнöй кредит лизинг сетысь бергöдö кредит сёрнитчöмöн урчитöм кадö.

Бюджетнöй кредит бергöдöм, а сiдзжö сыöн вöдитчöмысь мынтысьöм öткодявсьö бюджетö мынтысьöмкöд.

21. Бюджетнöй кредитöн вöдитчöмысь прöчент ставкалöн ыджда индыссьö лöсялана финансöвöй во вылö Коми Республикаса республиканскöй бюджет йылысь Коми Республикаса оланпасöн.

22. Кредит сёрнитчöм торкигöн лизинг сетысьлысь босьтсьö бюджетнöй кредит тшöт весьтö сьöм кöртым (лизинг) нуöдöм вылö право, мый мöдöдöма лизинг условиеяс серти оборудование да техника ньöбöм вылö.

23. Кредит сёрнитчöм кузя бюджетнöй кредит сьöм вуджöдсьö лизинг сетысьлы сылöн бюджетнöй тшöт вылö, мый восьтöма кредитнöй организацияын, да видзсьö поставщикъяслöн дон серти оборудованиеысь да техникаысь мынтысьöм вылö.

Бюджетнöй кредит бергöдсьö кык тöлысь мысти сiйöс босьтöмсянь быд тöлысь öткодя. Бюджетнöй кредитöн вöдитчöмысь прöчентъяс урчитсьöны да мынтыссьöны быд тöлысь бюджетнöй кредит босьтöмсянь. 

24. Бюджетнöй кредитöн торъя могöн вöдитчöм бöрся, сiйöс ас кадö мынтöм бöрся, мый сетсьö ичöт предпринимательство субъектъяслы лизинг механизм олöмö пöртöм вылö, видзöдö Коми Республикаса сьöм овмöс министерство да Коми Республикаса экономика сöвмöдан министерство.

_______________________ "
исп. Исакова   10 094 пас

